
BARE KURKULLOA, BARE ETA BELARRA 

Bare kurkuil bat ezin 
igoz paretean, 
zebillela gertatu 
zan, barea bean; 
eta ark zion oni 
esan: ai laguna, 
etzan iguala sortu 
biontzat portuna, 
ni nabil jaio ninzan 
ezkeroz nekean, 
echetzar au detala 
beti bizkarrean, 
eta zu berriz neke 
gabe bizi zera, 
kurkullaz kargatuba 
ibiltzen etzera 
¡ai nork leukaken zure 
bizi modu ona! 
¡ai zein tristea dan ni 
bezela dagona! 
eta bareak ura 
zionean entzun, 
—tristiago bizi naiz 
ni; zion eranzun, 
esturan gertatzean 
non gorderik gabe, 
ez naizelako eche 
kurkuil baten jabe; 
noiz bañan noiz pistiyak 

nauten eramango, 

eta odol guziyak 
chupatubaz jango; 
itzul egin nai, eta 
lasterka joan ezin, 
urrikal-garrigorik 
alda bat ni bezin; 
—bai, bada; esan zion 
belarrak berari, 
okerrago gertatzen 
zaigu askoz guri; 
arrimatzen badira 
gugana ardiyak, 
leporik gabe uzten 
gaituzte erdiyak; 
eta segarik bada 
berriz arrimatzen, 
ipurditikan gaitu 
guziyak pikatzen; 
—ala da; esan zuten 
bareak orduban, 
—gu bañan gaizkiago 
badira munduban, 
era ala aitzeaz 
pena iñorenak, 
bertatik zitzaikatan 
guchitu berenak. 

. . . . . . . 

Gurekin gertatzen da 
beste onenbeste, 

denok baitegu gaizki 
gerarela uste; 
eta ikusitzean 

gaizkiago beste, 
orduban ezta penik 
sentitzen ainbeste. 

KOBREZKO PAZIYA ETA BURNIZKO PERTZA 

Paziya lagatzetik 
zalako erori, 
kolpe batekiñ egin 
zitzaizkan zulo bi; 
eta eramanikan 
konpontzera bera, 
onen tokiyan pertza 
zuten lagatzera. 
An para zuten bañan 
nola burniya zan, 
eta luzarochoan 
ibilliya etzan, 
erdoiyak janik, eskin 
bat zitzaion ausi, 
eta zar zar zar pisa 
egiten zan asi. 
Ontan paziya zuten 
berriz echeratu, 
eta onek, zanean 
sukaldera sartu, 
esan zion, kopeta 
bezturik pertzari; 
«ken ari ortik, zikin 
zar ipurt beltz ori; 
suba itzaldu baizik 
eztek ik egiten, 
eltzéari ezdiok 

uzten irakiten»; 
eta kendu erañik 
zegoan lekutikan, 
zinzillik bera jarri 

zan lagatzetikan; 
jarri bai, bañan sarri, 
zan gaizki ikusi, 
lotsagarri pertzaren 
moduban itsusi; 

bera zalako gaizki 
konponduba izan, 
pertzaren gisan pisa 
egiten asi zan, 
eta etzitzan oso, 
su denak itzaldu, 
zanpaturikan zuten 
urtutzeko saldu. 
. . . . . . . 
Askotan gertatu oi 
dana baita ori, 
par egitea parra- 
garriyak iñori; 
esanaz pazi zarrak, 
bezela pertzari, 
ken ari ortik zikin 
zar ipurt beltz ori. 

